
					ԱՄՓՈՓԱԹԵՐԹ 
ՄԱԿ-ի ԱԽ Կանայք, խաղաղություն և անվտանգություն 1325 բանաձևի դրույթների իրականացման գործողությունների 2019-2021 թվականների ազգային ծրագիրը և ծրագրի իրականացման ժամանակացույցը հաստատելու մասին ՀՀ կառավարության որոշման նախագծի վերաբերյալ ՀՀ վարչապետի աշխատակազմի սոցիալական հարցերի վարչության եզրակացության  

	

	Առաջարկության
բովանդակությունը
	Եզրակացություն
	Կատարված փոփոխությունը

	1.
	ՄԱԿ-ի ԱԽ Կանայք, խաղաղություն և անվտանգություն 1325 բանաձևի դրույթների իրականացման գործողությունների 2019-2021 թվ. ազգային ծրագիրը և ծրագրի իրականացման ժամանակացույցը հաստատելու մասին որոշման նախագծի բնույթը չի համապատասխանում ՀՀ կառավարության 2018 թվականի հունիսի N667-Լ որոշման հավելվածի 2-րդ կետին
	Ընդունվել է
	Որոշման նախագիծը համապատասխանաբար խմբագրվել է։ 

	2.
	Նախագծի 2-րդ կետով ՀՀ-ում ՄԱԿ-ի ԱԽ 1325 բանաձևի դրույթների իրականացման գործողությունների ազգային ծրագրի նախագծի մշակման միջգերատեսչական հանձնաժողովին հանձնարարվում է յուրաքանչյուր տարվա ավարտից հետո մեկամսյա ժամկետում ՀՀ կառավարություն ներկայացնել կատարված աշխատանքների մասին հաշվետվություն, մինչդեռ ՀՀ վարչապետի 2017 թվականի սեպտեմբերի 13-ի N 1014-Ա որոշմամբ միջգերատեսչական հանձնաժողովը ստեղծվել է ՄԱԿ-ի ԱԽ 1325 բանաձևի դրույթների իրականացման գործողությունների ազգային ծրագրի նախագծի մշակման նպատակով, հետևաբար դրա գործունեությունը դադարել է վերոհիշյալ նպատակի ձեռքբերման պահից:
	Ընդունվել է
	Որոշման նախագիծը համապատասխանաբար խմբագրվել է։


	3.
	Նախագծի հավելվածում առկա են բազմաթիվ խնդիրներ, մասնավորապես.
1. Նախատեսված միջոցառումների իրականացմամբ հնարավոր չէ հասնել սահմանված նպատակներին (օր՝ 1-ին, 2-րդ, 6-րդ կետեր): Նույն կերպ միջոցառումները չեն համապատասխանում արդյունքային ցուցանիշներին:
2. Միջոցառումների արդյունքային ցուցանիշները չափելի չեն (oր՝ 1-ին, 3-4-րդ, 6-րդ կետեր)










3. Միջոցառումներից որոշներն արդեն իսկ ենթակա են իրականացման, քանի որ նախատեսված են ՀՀ գործող իրավական ակտերով (օր՝ 5-րդ, 9-րդ, 11-րդ կետեր) և այլն;
	


1. Չի ընդունվել









2. Չի ընդունվել 













3. Չի ընդունվել
	


1.Ծրագրում նշված բոլոր միջոցառումները համապատասխանում են սահմանված նպատակներին:





2. Արդյունքային ցուցանիշները չափելի են, քանի որ ենթադրում են կանանց թվաքանակի ավելացում որոշակի մասնագիտական ոլորտներում: Ծրագիրը ՀՀ բյուջեից ֆինանսավորում չի պահանջում և, հետևաբար, ցուցանիշների չափելիությունը անմիջական կապ ունի ստացված ֆինանսավորումից:

3. Գործող իրավական ակտերում  միջոցառումների առկայությունը չի կարող արգելք հանդիսանալ, քանի որ առաջարկվող միջոցառումներն իրենց բնույթով բխում են տվյալ բանաձևի պահանջներից:

	4.
	Նախագիծը ենթակա է ամբողջովին վերանայման:
	Չի ընդունվել
	1325 բանաձևի իրականացման գործողությունների 2019-2021 թվականների ազգային ծրագրի նախագիծը մշակվել է ՀՀ վարչապետի որոշմամբ ստեղծված միջգերատեսչական հանձնաժողովի կողմից, որի կազմում ներգրավված են եղել պետական բոլոր շահագրգիռ մարմինների ներկայացուցիչներ, այդ թվում ՀՀ վարչապետի աշխատակազմի ներկայացուցիչը (կազմը կցվում է): Նախագիծը անցել է բազմաթիվ քննարկումներ, այդ թվում հանրային լսումներ: Ճյուղային ոլորտների պատասխանատու մարմիններն իրենց առաջարկները համաձայնեցրել են և պաշտոնական գրություններով ներկայացրել ԱԳՆ: Նույն աշխատանքի կրկնությունը համարում ենք անարդյունավետ:



